
Fforwm ADY Powys i Rieni/Gofalwyr  
Mae Cyngor Sir Powys yn ymroddedig i weithio mewn partneriaeth gyda rhieni a gofalwyr i 
sicrhau ein bod yn gwrando ar eu safbwyntiau a’u barn, a’u bod yn gallu cyflwyno 
gwybodaeth ar gyfer y gwaith a gynhelir. 

Cynhaliwyd cyfarfod dechreuol y Fforwm ar noswaith y 4 Ebrill 2019. Cytunwyd ar yr enw llawn 
ynghyd â’r is-bennawd “Gweithio Gyda’n Gilydd a Dylanwadu”. Lluniwyd fersiwn drafft o 
ddatganiad gweledigaeth, cytunwyd ar ba mor aml i gynnal cyfarfodydd a chafodd y prif 
flaenoriaethau eu pennu ar gyfer y misoedd sydd i ddod. 

Mae’r cyfarfod nesaf i’w gynnal ar ddydd Mawrth 18 Mehefin 2019 am 6.30pm yn Uned 
Atgyfeirio Disgyblion Aberhonddu, Heol Hwnt, Aberhonddu, LD3 8BL. Cysylltwch â ni os ydych yn 
dymuno cymryd rhan.  

Bwydlenni Ysgol 
Mae’r tîm Trawsnewid ADY wedi bod 
yn gweithio gydag Arlwyo Powys i 
greu bwydlenni ysgol sy’n eglurach 
ac yn haws i’w darllen gan yr holl ddisgyblion a’r 
staff. Y gobaith yw y bydd y bwydlenni hyn yn cael 
eu cyflwyno cyn gynted ag sy’n bosibl i holl ysgolion 
Powys. 

Darpariaeth mewn 
Canolfannau Arbenigol 
Yn ddiweddar, fe wnaethom ofyn am eich 
barn ar y Canolfannau Arbenigol ym 
Mhowys: Fe wnaethom gynnal: 

* 9 grŵp ffocws cyhoeddus (Ionawr - 
Mawrth 2019) gyda dros 70 o bobl yn 
bresennol.   

* Arolwg ar-lein a gynhaliwyd o’r 22 
Ionawr tan 17 Chwefror gyda dros 128 o 
ymatebion. Roedd 12% o’r rhain yn 
uniongyrchol oddi wrth y bobl ifanc sy’n 
mynychu’r ddarpariaeth. 

Cawsom wybod gennych chi am yr hyn sy’n 

gweithio’n dda, ynghyd â’r hyn sydd ddim 

yn gweithio mor dda, a sut y gellir gwella 

pethau. Roedd y sylwadau o’r arolwg yn 

adlewyrchu’r rheini a wnaed yn ystod y 

cyfarfodydd, a chafodd y canfyddiadau eu 

hadrodd yn ôl yn ystod cyfarfodydd a 

gynhaliwyd ym mis Mawrth. 

Diolch i bawb wnaeth fynychu’r grwpiau 

ffocws neu a lenwodd yr arolwg. 

Arolwg yn gofyn am safbwyntiau rhieni/
gofalwyr o ran darpariaeth (ADY)  
Daeth arolwg i ganfod safbwyntiau pob rhiant/gofalwr ar y 

gefnogaeth y mae eu plant a phobl ifanc yn ei dderbyn gan 

eu hysgolion, yn enwedig o ran cefnogaeth ar gyfer ADY i 

ben ar ddydd Sul 2 Mehefin 2019.   

Bydd y canfyddiadau’n cael eu rhannu mewn deunyddiau 

cyfathrebu a digwyddiadau yn y dyfodol, a bydd y 

wybodaeth a ddaw trwy’r arolwg yn cael ei defnyddio i 

hysbysu a siapio darpariaeth yn y dyfodol a fyddai’n addas i 

anghenion plant a phobl ifanc ym Mhowys. 

Diolch i chi oll am gymryd yr amser i rannu eich 

safbwyntiau.  

*Z\ERGDHWK�%HOODFK�� 

&\QJRU�6LU�3RZ\V���https://en.powys.gov.uk/ALN 

/O\ZRGUDHWK�&\PUX���https://llyw.cymru/rhaglen-trawsnewid-anghenion-
dysgu-ychwanegol 



Deddf Anghenion Dysgu Y chwanegol a’r Tribiwnlys Addysg (Cymru) 2018 

 Summer 2019: Issue No. 3 

Mae Rhaglen Trawsnewid ADY Cyngor Sir Powys eisiau clywed eich         
safbwyntiau ac eisiau eich barn ar y newidiadau pwysig hyn.  

Dewch i gysylltiad:  aln.transformation@powys.gov.uk             01597 826742  

Cod Anghenion Dysgu Ychwanegol 

Drafft i Gymru  
Cafodd y Cod ADY drafft ei ryddhau ar y 11 Rhagfyr 2018, ac fe 

wnaethom gynnal (a mynychu) amrywiaeth o ddigwyddiadau er 

mwyn casglu ystod eang o safbwyntiau i’w cynnwys yn ymateb yr 

awdurdod lleol a gyflwynwyd ar y 21 Mawrth 2019.   

Diolch yn fawr i’r rheini ohonoch a gyfrannodd sylwadau. Mae 

Llywodraeth Cymru yn ystyried yr ymatebion ar hyn o bryd, a disgwylir i drosolwg o’r rhain gael ei 

ryddhau ym Mehefin 2019, gan ddisgwyl y Cod ADY terfynol ym mis Rhagfyr 2019.  

Cynlluniau Datblygu Unigol (CDUau)  
Mae Cyngor Sir Powys yn dechrau cynllunio ar gyfer cyflwyno Cynlluniau Datblygu Unigol, a 
byddwn yn dechrau eu defnyddio ym mis Medi 2020. 

Fe fyddwn yn cynnal digwyddiadau i rieni a gofalwyr yn ystod y flwyddyn ysgol newydd. Fodd 
bynnag, fe fyddwn yn siarad gyda gweithwyr proffesiynol yn ystod yr ychydig fisoedd nesaf 
mewn gweithdai a gynhelir ar draws y sir. 

Bydd gwybodaeth ar ddigwyddiadau i rieni a gofalwyr yn cael ei rhannu’n eang gan ysgolion 
ac ar gyfryngau cymdeithasol yn agosach at yr amser. 

A oes meysydd eraill o’r cod yr hoffech i ni eu trafod mewn digwyddiadau yn y dyfodol? 
Rhowch wybod i ni trwy gysylltu â’r tîm Trawsnewid ADY ar yr e-bost neu rif isod. 

Diweddaru’r Wefan 
Mae’r wefan ADY wedi cael ei diweddaru i gynnwys ardal ar gyfer Fforwm ADY Powys i Rieni/
Gofalwyr; yn yr ardal hon, fe fyddwch yn dod o hyd i nodiadau o gyfarfodydd a’r dyddiad a’r 
lleoliad ar gyfer y cyfarfod nesaf. 

Fe fyddwn hefyd yn ychwanegu tudalen Gwybodaeth Bellach a Dolenni Defnyddiol. Rydym 
yn gobeithio y bydd y dudalen hon yn dod yn adnodd pwysig i rieni/gofalwyr.   

Os oes gennych unrhyw awgrymiadau neu sylwadau o ran eitemau y byddech yn eu gweld 
yn ddefnyddiol ar ein gwefan, neu eich bod yn teimlo nad yw rhai meysydd mor eglur ag y 
gallent fod, dewch i gysylltiad â ni.  

Mae’r cyfeiriad isod, er mwyn i chi gael golwg arno.  

https://cy.powys.gov.uk 


